
MINUTA-BORRADOR DA ACTA DA SESIÓN EXTRAORDINARIA DO PLENO DO CONCELLO DE VIMIANZO DE
DATA 20-02-2019.

Na vila de Vimianzo, ás vinte horas e dous minutos do día vinte de febreiro de dous mil dezanove, na sala de reunións
do segundo andar da Casa do Concello, constitúese en primeira convocatoria o Pleno do Concello ao obxecto de levar
a cabo a sesión extraordinaria convocada para este día.

Asisten os seguintes membros:
D. Manuel Antelo Pazos, alcalde
D. José Trillo Lema
Dª. Marta Rey Lema
D. José Antonio Vidal Mira
Dª. María Élida Pequeño Lorenzo
D.ª Estephanie Castro Oanes
D.ª Mónica Rodríguez Ordoñez
D. Mario Andújar Mouzo
Dª. Paula Mouzo Maceiras
Dª. Raquel Rodríguez Amigo
D. José Manuel Rodríguez Blanco

Non asisten:
D. Fernando Mancebo Amigo
D.ª María José Ramos Rey

Secretaria: Dª. María Cristina Varela García (secretaria do Concello de Xermade en réxime de acumulación de funcións
en Vimianzo)
Interventora: Dª. María Lourdes Castro Pena

O alcalde explica o motivo da convocatoria:

De seguido comézase coa deliberación dos asuntos da Orde do Día.

1. Dación de conta da liquidación do exercicio 2018.

Dase conta da liquidación do exercicio 2018, aprobada por Resolución da Alcaldía núm. 189/2019 de data 11/02/2019, 
que se transcribe literalmente:

“RESOLUCION DA ALCALDIA

ASUNTO: APROBACIÓN DA LIQUIDACIÓN DO ORZAMENTO MUNICIAPAL EXERCICIO 2018

Vistos os documentos xustificativos que presenta a Intervención da Liquidación do Orzamento 2018. 
Considerando que conta co informe de Intervención en relación coa liquidación do 2018, e  o informe sobre o
analise do cumprimento do principio de estabilidade orzamentaria e da regra de gasto,  tamén da Intervención. 
Conforme o artigo 191 e seguintes do Real Decreto 2/2004, de 5 de Marzo, polo que se aproba o Texto Refundido
de Facendas Locais. RESOLVO,

PRIMEIRO: Aprobar a Liquidación do Orzamento Xeral desta Entidade para o exercicio 2018:

Resultado Orzamentario

Conceptos
Dereitos

Recoñecidos
Netos

Obrigacións
Recoñecidas

Netas

Resultado
Orzamentario

     a) Operacións correntes 7.312.695,22 4.832.990,42
     b) Operacións de capital 627.322,83 1.211.735,01
1. Total Operacións non financeiras  (a + b) 7.940.018,05 6.044.725,43
     c) Activos Financeiros 500,00
     d) Pasivos Financeiros 392.122,85 273.378,54
 2. Total operacións financeiras (c+d) 392.622,85 273.378,54
I. RESULTADO PRESUPUESTARIO DO 
EXERCICIO (I=1+2)

8.332.640,90 6.318.103,97 2.014.536,93

Axustes:
3. Créditos gastados financiados con remanente de tesourería para
gastos xerais

130.465,73

4. Desviacións    de    financiamento negativas     do  exercicio 866.210,92
5. Desviacións    de    financiamento positivas     do  exercicio 475.915,06 520.761,59
II. RESULTADO ORZAMENTARIO AXUSTADO 2.535.298,52

Remanente de Tesourería Importe
1. (+) Fondos Líquidos 2.518.913,45
2. (+) Dereitos Pendentes de Cobro 226.863,80
      - (+) do Presuposto corrente 85.895,75
      - (+) do Presuposto cerrado 96.744,20
      - (+) de operacións non presupostarías 44.223,85
      - (-) cobros realizados pendtes. de aplicación definit. 108.995,67
3. (-) Obrigacións pendentes de pago 240.697,59
      - (+) do Presuposto corrente 31.170,00
      - (+) do Presuposto cerrado 6.183,57
      - (+) de operacións non presupostarías 203.344,02
      - (+) pagos realizados pendtes. de aplicación definit. 11.017,63
I. Remanente de Tesourería total (1 + 2 - 3) 2.407.101,62
II. Saldos de dubidoso cobro 76.544,56
III. Exceso de financiamento afectado 16.361,02
IV. REMANENTE DE TESORERÍA PARA GASTOS XERAIS 2.314.196,04

SEGUNDO: Aprobar a Liquidación do Orzamento de Gastos, que responde o seguinte detalle:

Estado de Gastos Importe
Créditos iniciais
Modificacións de crédito
Créditos definitivos
Gastos comprometidos
Obrigacións recoñecidas netas
Pagos realizados
Obrigacións pendentes de pago
Remanentes de crédito non comprometidos
Remanentes de crédito comprometidos

5.266.334,76
4.108.813,44
9.375.148,20
6.679.914,35
6.318.103,97
6.286.933,97

31.170,00
3.057.044,23

361.810,38

TERCEIRO: Aprobar a Liquidación do Orzamento de Ingresos, que responde o seguinte detalle:

Estado de Ingresos Importe
Previsións iniciais
Modificacións de previsións 
Previsións definitivas
Dereitos recoñecidos netos
Recadación neta
Dereitos pendentes de Cobro 

5.266.334,76
4.108.813,44
9.375.148,20
8.332.640,90
8.246.745,15

85.895,75

CUARTO: Se proceda a dar conta o Pleno da Corporación da presente resolución na primeira Sesión Ordinaria
que se celebre, tal e como dispón p artigo 193 do Real Decreto 2/2004, de 5 de Marzo, polo que se aproba o Texto
Refundido da Lei reguladora de Facendas Locais.

QUINTO: Remitir copia a Administración do Estado e da Comunidade Autónoma.

Así o manda e asina o Sr. Alcalde en Vimianzo, do que eu, secretaria, dou fe. 

O Alcalde A Secretaria”

O Pleno da Corporación dase por enterado.

2. Aprobación do expediente de recoñecemento extraxudicial 2019/REC/02.

Dase  conta  da  proposta  da  Alcaldía  de  data  11  de  febreiro  de  2019,  ditaminada  favorablemente  pola  Comisión
Informativa de Contas reunida o 15 de febreiro de 2019, que se transcribe literalmente: 

“PROPOSTA DE ACORDO

Vista a existencia de dotación orzamentaria axeitada e suficiente para proceder á aprobación das facturas que se
recollen na RELACIÓN ANEXA ( 137 FACTURAS X/2018/2 e 5 FACTURAS F/2019/2 ), e que se xuntan como Anexo,
cuxo importe ascende a cantidade de 41.232 €,  emitidas no ano 2018 polas empresas que figuran na relación polos
conceptos sinalados nas mesmas.

Emitido informe de Intervención e considerando o establecido no artigo 60.2 do Real Decreto 500/1990, de 20 de abril,  
esta Alcaldía PROPÓN  ao  Pleno, previo ditame da Comisión de Contas, Facenda, Orzamento e Asuntos Económicos ,
a adopción do seguinte, ACORDO

Primeiro.-  Aprobar o expediente 2019/REC/02 de recoñecemento extraxudicial de créditos por importe de 41.232 € a
favor  dos  terceiros  que  figuran  nas  relacións  anexa,  que  leva  consigo  o  levantamento  do  reparo  formulado  pola
Intervención Municipal.

Segundo.- Dar traslado do acordo adoptado no Pleno, ao departamento contable para que proceda a contabilización
das obrigas recoñecidas, unha vez aprobado o expediente de modificación de créditos 2019/SC/01,  para proceder
posteriormente a ordenar o seu pago.

Vimianzo, 11 de febreiro de 2019.

O Alcalde

Manuel Antelo Pazos.”

O alcalde explica o mellor  sería  que o recoñecemento extraxudicial  fose cero,  pero están satisfeitos  de como se
traballou este ano a pesares da baixa por  maternidade da interventora.  O control  na execución do orzamento foi
prudente e parte deste recoñecemento son facturas de regularización de Fenosa, que xa veñen sendo un clásico.
A concelleira de IxV pregunts se poden facer a exposición no seguinte punto.
O alcalde responde que non hai problema.

Non se produce ningunha intervención por parte do resto dos grupos.

Sometido o asunto a votación, o Pleno da Corporación, por cinco votos a favor de Adiante Vimianzo, cinco abstencións
e IxV e grupo mixto e ningún voto en contra, aproba a citada proposta, elevándoa a acordo nos seus propios termos.

3. Aprobación do expediente de modificación de crédito, modalidade de suplemento de crédito 2019/SC/01.

Dase  conta  da  proposta  da  Alcaldía  de  data  11  de  febreiro  de  2019,  ditaminada  favorablemente  pola  Comisión
Informativa de Contas reunida o 15 de febreiro de 2019, que se transcribe literalmente: 

“PROPOSTA DE ALCALDÍA

ASUNTO:  EXPEDIENTE  NÚM.  2019/SC/01  DE  SUPLEMENTO  DE  CRÉDITO  FINANCIADO  REMANENTE  DE
TESOURARÍA PARA GASTOS XERAIS

De conformidade co disposto no artigo 177 do Texto refundido da Lei reguladora das Facendas locais, do art. 35 do RD 
500/1990, de 20 de abril, polo que se desenvolve o Capítulo I do Título VI do devandito Texto Refundido, PROPONSE 
AO PLENO:

Primeiro.- Aprobar inicialmente o expediente de modificación de crédito 2019/SC/01, co seguinte detalle: 

Ø  Aprobación  de suplemento de crédito na aplicacións orzamentaria que se sinalan de seguido, por importe total 
de 278.474,93 € (2019/REC/01 e 2019/REC/02).

RESUMO POR CAPÍTULOS
 

CAPÍTULO DENOMINACIÓN IMPORTE €  

2 Gastos correntes bens e servizos 278.474,93  

TOTAL 278.474,93  

Ø  Financiamento:

REMANENTE DE TESOURARÍA PARA GASTOS XERAIS

CONCEPTO DENOMINACIÓN IMPORTE €

870 00 Remanente de tesouraría para gastos xerais 278.474,93

 TOTAL 278.474,93

Segundo.- Expoñer ao público dito expediente durante 15 días mediante a publicación de anuncios no Boletín Oficial da 
Provincia e no taboleiro municipal de edictos.

Terceiro.- Aprobar, con carácter definitivo, o referido expediente se contra o mesmo non se presentasen reclamacións 
durante o prazo de exposición pública. 

Cuarto.-  Publicar, unha vez aprobada a modificación, un resumo a nivel de capítulos no taboleiro municipal de edictos e
no Boletín Oficial da Provincia.

Vimianzo, 11 de febreiro de 2019

O Alcalde

Manuel Antelo Pazos”

O alcalde explica que no recoñecemento extraxudicial de créditos hai dous ámbitos competenciais: o pleno cando non
hai crédito e o alcalde cando si o hai pero os gastos non se imputaron ao exercicio por diversos motivos. Así aconteceu
por falta de persoal nos servizos económicos e porque houbo facturas do ano 2018 que non foron presentadas ata
2019. Deronse ambos casos e as facturas foron aprobadas e pagadas, e agora con esta modificación o que facemos é
nivelar o orzamento.
A concelleira do PSOE di que sendo alcalde non sabe como se pode atopar satisfeito con estes números. A culpa é de
todas as cousas menos do alcalde. Houbo recortes por todos os lados e agora os números non cadran nos orzamentos.
Vese ben que no goberno non hai equipo, que estes son os números do alcalde. Remítese ás palabras do que foi
concelleiro de obras hoxe na prensa e lembra que nestes tres anos de maioría absoluta ninguén lle puxo paus nas
rodas.
A concelleira do PP non entra a valorar as facturas pero quere coñecer o criterio para dar axudas ás comisións de
festas.
O concelleiro de TEGA sinala que, con independencia de quen sexa a culpa, hai que pagar estas facturas e intentar que
mon volva pasar esto con Fenosa.
A concelleira de IxV considera que non se lle pode botar a culpa ao persoal, que ten dereito a desfrutar dunha baixa por
maternidade. Non se poden cubrir a Secretaría e a Intervención con cinco horas á semana. Os orzamentos son os do
alcalde, non vai repetir o que dixo hoxe o concelleiro de obras: “os orzamentos non responden ás necesidades dos
veciños”. Afirma que unha administración non pode presumir de que lle sobra o diñeiro. Esixe menos teatro e máis
mantemento, menos barnices e máis medidas contra a violencia de xénero. Temos unha débeda coa Deputación que o
alcalde oculta. Levamos tres anos de penumbra e agora o alcalde encende todas as luminarias. Necesita eleccións
cada seis meses para facer ben o seu traballo.
Sendo ás vinte horas e quince minutos, entra na sala de sesións a concellleira de Adiante Vimianzo Estephanie Castro
Oanes.
Continúa a Sra. Rodríguez Ordóñez dicindo que este recoñecemento é o segundo, xa se aprobou outro de 300.000
euros cun total  de 199 facturas de setembro a decembro de 2018 e algunha do mes de marzo.  Son facturas de
subministracións, de proveedores de Vimianzo que teñen que agardar a xaneiro de 2019 porque falla a xestión. É triste
que as empresas leven catro meses sen cobrar as certificacións de obra e non pode culparse aos funcionarios diso.
Sinala que nesta listaxe detectaron facturas por aluguer de vehículos e cos cartos que se gastaron podía adquirirse un
vehículo, algo inadmisible.
O alcalde quere aclarar tres cuestións: en primeiro lugar, hai unha cousa que se chama período medio de pago PMP) e
ten que publicarse na web e o concello cumpre o PMP e con este dato xa deixa en evidencia á portavoz de IxV. Por
outra banda, unha cousa é facer un traballo en marzo e outra cousa é cando se factura ese traballo e que a factura se
pague en decembro. Os retrasos na tramitación dos pagos non son imputables ao alcalde, que quizais pudo poñerse
máis esixente cos funcionarios pero hai que entender a situación. Le un fragmento do informe de Intervención a este
recoñecemento no que di que as facturas tiñan crédito e o retraso que impediu que se imputaran ao exercicio 2018 foi
pola xestión do departamento. O goberno bastante fixo cos problemas de persoal que tiveron, pois cumpríronse os
prazos que marca a lei e agora que teñen persoal volveran aos tempos de pago de antes.
Dalle a benvida á realidade, pois acusouno de mentireiro por dicir que o concello non tiña débeda bancaria. Por suposto
que teñen débeda coa Deputación, coma o 90% dos concellos da provincia, coa idea de que non van ter que devolver
os cartos. Houbo que pagarlle máis de 700.000 euros á empresa da Sra. Rodríguez Ordóñez e cando chegaron ao
goberno non tiñan cartos e non puideron nin limpar as silvas porque a prioridade era pagarlle a Manuel Rodríguez
Lema.
Di que a concelleira fala de todoterreos coma se o alcalde andivera facendo rallies. Aclara que no verán o concello da
traballo a case 30 persoas e precisan desprazalos. Adquirir un vehículo é un investimento e alugarlo é gasto corrente,
capítulo no que contan con máis recursos. Contrataron a 9 persoas en febreiro para facer obras en ámbitos necesarios,
tales  como as  escolas  unitarias e o CEIP de Baíñas.  Non sabe se iso é atender  os problemas da veciñanza ou
electoralismo. Vanse licitar obras en todas as parroquias, pero os problemas son as autorizacións sectoriais, xunto coa
licitación electrónica, que dilata moito a contratación porque as mesas son moi longas. Outros concellos (cita Carballo)

ocupan portadas dos xornais polo elevado remanente de tesouraría e agora critica a Vimianzo polo mesmo motivo.
Lembra que se incumpriran a regra de gasto terían que aprobar un Plan Económico Financeiro.
A concelleira de IxV pide un segundo turno, pois non vai permitir que a deixe de mentireira.
O alcalde concede un segundo turno.
A Sra. Rodríguez Ordóñez nega que dixera que o concello tiña débeda bancaria. Só dixo que tiña débeda, en cincreto
máis de un millón trescentos mil euros coa Deputación. Tiveron a sorte de contar cun ingreso de  un millón trescentos
mil euros de ICIO polo parque eólico. Do que hai que presumir é de mellores servizos aos veciños, non de ter cartos
sobrantes. Dille que esqueza dunha vez o pasado (o único que fixo foi pagar porque había que cumprir unha sentenza
xudicial) e mire ao futuro empregando outra propaganda electoral. Cando falou do aluguer con dixo se era necesario ou
non, pero un coche de segunda man custa menos que ese aluguer e non lle meta a culpa á contabilidade. Encántalle
que en febreiro se estean limpando pistas, cando o ano pasado en xuño non estaba contratado o servizo. Afirma que
todas estas maniobras teñen un cheirume electoralista. Os anos anteriores o concello non tivo 9 empregados durante 8
meses, claro que cubren necesidades, pero gustaríalle que tamén se fixera en anos anteriores.
O alcalde agradece as palabras de loubanza da concelleira e aclara que este ano aínda non se empezaron a limpar os
núcleos. Parece que este ano vese o que non se vía outros anos.
A Sra. Rodríguez Ordóñez dille que veña mirar a Calo, que está todo aceso, na súa porta.
O alcalde extráñase e dille que mire ben. Lémbralle que xa tivo o seu turno. Se considera que é un despilfarro, volverán
a apagar o alumeado. Ou di unha cousa ou a contraria, pero non pode dicir ambas a un tempo. Chamoulle mentireiro
nunha carta que enviou aos veciños polo tema da débeda, e é dos que pensa que os concellos deben endebedarse con
sentido. Unha das obras que se financiou co PAI foi o ensachamento da estrada Baíñas-A Piroga. Conclúe que non o
vai coller nunha mentira porque sempre dixo que remataran coa débeda bancaria.
Tamén lle agradece outra cousa: que fale do ICIO do parque eólico. Sempre di que non se dan licenzas, e agora
rectifica. Aproveita para anunciar que o concello vai renovar a práctica totalidade das luminarias con 300.000 euros
dunha subvención da IDAE.

Non se produce ningunha intervención máis por parte do resto dos grupos.

Sometido o asunto a votación, o Pleno da Corporación, por seis votos a favor de Adiante Vimianzo, cinco abstencións e
IxV e grupo mixto e ningún voto en contra, aproba a citada proposta, elevándoa a acordo nos seus propios termos.

4. Modificación das bases de execución do orzamento 2019.

Dase  conta  da  proposta  da  Alcaldía  de  data  11  de  febreiro  de  2019,  ditaminada  favorablemente  pola  Comisión
Informativa de Contas reunida o 15 de febreiro de 2019, que se transcribe literalmente: 

“PROPOSTA DE ACORDO 

Visto que nas bases de execución do orzamento, base núm. 52, se establecen as subvencións nominativas a conceder 
polo Concello de Vimianzo no ano 2019, de acordo co establecido na Lei 38/2003, de 17 de novembro, Xeneral de 
Subvencións. 
Considerase que existen razóns de interese público, social e económico, para conceder unha achega nominativa a 
Asociación de Festas de Santa Irena e San Ramón, pola súa contribución o mantemento da cultura popular. 
Visto que na aprobación do orzamento do ano 2019, nas BEO non se incluíron todas as festas que veñen percibindo 
achega nominativa nos últimos anos. 
Considerando a necesidade de modificar as bases de execución do orzamento do Concello para incluír estas 
subvencións nominativas. 
Visto o informe de intervención. 
Esta Alcaldía propón ao Pleno municipal a adopción do seguinte acordo:
 

Primeiro  : Aprobación inicial da modificación da base núm. 52 de execución do orzamento, sendo a redacción desta
nova base a seguinte:

“BASE 52ª. SUBVENCIÓNS NOMINATIVAS PARA O EXERCICIO  ECONÓMICO.

(...)

2. O vixente orzamento contempla as seguintes subvencións nominativas para contribuír ao fomento dos intereses
xerais ou sectoriais dos veciños do municipio, con carácter fixo e cos seguinte contía determinada:

(...)

XIII.-Subvención á asociación sen ánimo de lucro, Asociación de Festas de Santa Irena e San Ramón, por importe de
2.178 €, para contribuír o fomento da cultura popular. ”

(...)

Igualmente  se  inclúen  as  seguintes  subvencións  nominativas  as  comisións  ou  entes  que  organicen  as  festas
relacionadas  a  continuación,  con  cargo  a  partida  338.48000.  Para  facer  efectiva  a  subvención  deberase  nomear
representante legal da mesma e cumprir coa normativa de subvencións vixente: 

(...)

● Festa de  Santa Eulalia de Tines.......................150 €

● Festa de Santa Lucía de Tines..........................100 €

● Festa de Santa Cruz de Serramo.......................205 €

● Festa de Bamiro-Monte Tora..............................327 €

● Festa de Castrelo...............................................207 €

● Festa de Irena de Salto......................................100 €

● Festa de San Bartolo de Salto............................100 €

● Festa de Santa Cristina de Berdoias..................100 €

● Festa de San Roque de Berdoais.......................100 €

● Festa de San Antonio de Carnés........................100 €

● Festas de Trasouteiro.........................................100 €

Segundo: Que se proceda a exposición publica desta modificación nas Bases de Execución do Orzamento para o
exercicio 2019 no Taboleiro de Anuncios do Concello durante quince días hábiles, coa fin de que os interesados poidan
examinalo e interpoñer, no seu caso, as reclamación que estimen oportunas perante o Pleno. O inicio da exposición
deberá ser igualmente publicado no BOP. 

Terceiro:  Transcorrido o período de exposición pública,  e  no caso de que non se tiveran interposto reclamacións
durante o mesmo, o acordo ata entón provisional elevarase á categoría de definitivo unha vez se publique integramente
a redacción da nova base de execución, entrando en vigor a partires da dita publicación.

En caso de existir reclamacións, o Pleno deberá tomalas en consideración e decidir sobre a súa procedencia.

Vimianzo, 11 de febreiro de 2019. 

O Alcalde 

Manuel Antelo Pazos”

O alcalde explica que se propoñen dúas cousas distintas:

1º. Concesión dunha subvención nominativa á asociación de Santa Irena porque adquiriron un terreo para facer a festa.
Considera que é loable que a comisión faga iso e o concello vai colaborar na adecuación dos terreos.
2º. Nas bases quedaron varias festas, que sempre se viñan recollendo, sen recoller por erro. Outro debate é se é xusta
a cantidade que se lles da ou non e se o concello debería colaborar  en especie.  Explica que os criterios son os
seguintes:  para  as  festas  patronais  dáselle  unha  cantidade  fixa  por  número  de  habitantes;  e  para  as  festas  non
patronais son 100 euros.
A concelleira do PSOE sinala que están a favor de colaborar coas asociacións e comisións de festas. Considera que hai
que retomar iniciativas que podan beneficiar a este tipo de asociacións e así mellorar a nosa cultura e tradicións.

Non se producen máis intervencións.

Sometido o asunto a votación, o Pleno da Corporación, por unanimidade dos seus membros presentes, aproba a citada
proposta,  elevándoa a acordo nos seus propios termos.

Non tendo máis asuntos que tratar, sendo as 20:44 horas levanta a sesión, e eu redacto esta minuta-borrador a reserva
dos termos que resulten da súa aprobación, en Vimianzo, o 20-02-2019.

O alcalde A secretaria de Xermade en réxime de acumulación de funcións en Vimianzo

